
Enformaziuns y Comunicaziuns
Intenziun dal’Edema: Por les porsones desmonćiades te söes dificoltês.

Rorati: Les uniuns co oress lascé dì en Rorate, è enviades da l’aposté adorassà te calogna,
o pa Margot Pisching al nr. 0474/501411, olache al è inće da ofrì le stipendium preodü de
10,00€. Rorate èl lönesc, dedemesaledema y vëndres ales 19:30, sabeda ales 18:00 y 
domëgna ales 10:00. Al vën inće perié les uniuns da fistidié por leturs y supliches. Iolan.

Preparaziun al Bato: Geniturs co à en picio da baćé, pêrs co aspeta y inće totes y toć è 
enviês ala preparaziun al Bato, en sabeda ai 14 de novëmber dales 15:00 ales 17:00, te salf 
de calogna a San Ćiascian. Prenotaziuns al numer 0471/849372.

Biblioteca/1: La biblioteca ”Angelo Trebo” y le Zënter Families organisëia na sëra da 
s’la cunté por ingleje. An s’encunta en jöbia ai 12/11 ales 20:00, te biblioteca d’Al Plan.

Biblioteca/2: La biblioteca ”Angelo Trebo” enviëia mitans y mituns en vëndres ai 13 
de novëmber ales 15:00, ala prejentaziun dal liber por mituns ”Valire y i compagns dal 
bosch” de Sofia y Emil. Al gnará inće pastlené.

KVW Seniorenclub: En dédemesaledema ai 11 de novëmber ales 3 dômisdé s’encuntun 
te salf dles manifestaziuns d’Al Plan, olache al sarà en referat da pert dla Crusc Blanćia. 
Dedô picia marëna y ćiastagnada por düć.

Prejentaziun:  Sön iniziativa dl’EPL-Ert por i Ladins vëgnel metü da jí en vëndres, ai 13 
de novëmber dales 20:00, tal salf da conzert dla Scora de musiga döes prejentaziuns: dal 
Calënder Ladin 2016 y dla CD nea dal titul ”Perde” de Jan Daniel Granruaz alias Jean 
Ruaz d’La Ila. L‘entrada è debann, dedô picio renfrësch. Düć è dër bel enviês.

Conzert: En sabeda ai 14 de novëmber ales 20:30 saràl tla hala dal tennis a Corvara en 
conzert con na Musiga dla Val Badia. Al sonarà empara plü strumentalisć y al ćiantarà 
Anita Obwegs. La bachëta è tles mans dal dirighënt olandeje Gert Buitenhuis.

JENÀ 1915
Angelus Feichter (Orzun)   *30.10.1889  +09.01.1915

MÀ 1915
Zölestin Terza (Pradüc)  *13.12.1892  +02.05.1915

MESSÉ 1915
Josef Obojes (Medo)   *25.08.1881  +15.07.1915

OTOBER 1915
Josef Comploj (Tomêsc) *06.03.1874  +29.10.1915
Josef Obwegs (Mair)   *03.06.1896  +29.10.1915

Recordun i tomês te vera d’Al Plan - 1915

En colaboraziun con i Scizeri d’Al Plan

Dal vangelo dô San Merch, 12, 38 - 44
Te chël tomp 38ti à Gejù dit ala gran meja de jont ch’al 
istruia: Stravardésse dai stüdiês dla lege! Ai va ienn con 
guanć lunć encërch, se lascia ienn salüdé sön strada y sön 
plaza, 39y oress tó ete i pröms scagns tla sinagoga y avëi 
pa vigne past da festa i posć d’onur. 40Ales vëdoes ti tòlai 
söes ćiases y s’astelenn sanć dijai oraziuns dër lunges. Mo 
cotan plü döra sarà la sentonza co ti aspeta. 41Canche Gejù 
ea en iade sonté defrunt ala cassa dal’oferta, ćiarâl pro desche la jont sciürâ scioldi 
tla cassa. Al n’ea trec de rić co gnea y co dea trep. 42Spo èl inće gnü na püra vëdoa y à 
sciüré ete döes de pices monëdes. 43Al à cherdé pormez sü discepui y à dit: Amen, i 
ves diji: Cösta püra vëdoa à sciüré tla cassa dal’oferta deplü co düć i atri. 44Deache düć 
à mâ sciüré ete val’ ch’ai â dessorora, mo cösta ëra, co à apëna da vire, ara à dé döt ći 
ch’ara â, döt so avëi por vire. Parora dal Signur. - Lalt a té, Gejù Crist!

Ara à dé döt ći ch’ara â, döt so avëi por vire!

La comunité d’Al Plan ti aoda
döt le bun, sanité y benedisciun ai geniturs
Walter Feichter y Elisabeth Rubatscher

por le Bato de picia MARTA, 
y ai geniturs Stefan Kuprian y Eliana Rungger

por le Bato dai jomelins PATRICK Y MAX.




